
Datorren larunbatean autoen eta motorren elkarbizitzaren aldeko jardunaldia ospatuko da
Alba kontseilariak ekimena aurkeztu du, Nafarroako Gobernuak errepideko ezbeharrak murrizteko abian jarritako jardunen barruan
Osteguna, 2009ko maiatzaren 21a.  Laura Alba Cuadrado Herri Lan, Garraio eta Komunikazio kontseilariak autoak eta motorrak bateratzearen aldeko jardunaldia aurkeztu du gaur goizean prentsaurrekoan. Jardunaldia datorren maiatzaren 23an ospatuko da. Kontseilariaren ondoan motorzaleen elkarteetako ordezkariak egon dira. 
Ekintza hau Nafarroako Herri Lan, Garraio eta Komunikazio Departamentuak eta motorzaleen elkarteek errepideko ezbeharrak murrizteko sinatutako akordioaren barruan sartzen da, eta Nafarroako Bide Segurtasunaren Estrategiara bilduta dago. Espainian ekimen aitzindaria da. Motorzaleek kontzientziazio-eginkizunak egingo dituzte bide-segurtasunaren arloan poliziaren eskutik. 
Jardunaldiaren xedea herritarrei gidatze-aholku batzuk azaltzea da, eta motorzaleei zein gainerako gidariei bideratuta dago. Horretarako, Herri Lanetako Departamentuak, Lehendakaritza, Justizia eta Barne Departamentuaren lankidetzaz, eta motorzaleen ordezkariek diptiko batzuk argitaratu dituzte kontuan hartu beharreko aholku nagusiekin. Diptiko horiek motorzale boluntarioek larunbatean zabalduko dituzten gidarien eta oinezkoen artean Iruñako zenbait puntutan.

Era berean, arratsaldean, eta Foruzaingoaren patruilek lagunduta, beste horrenbeste egingo dute NA-138 errepideko Zubiri-Eugi tartean.

Jardunaldian parte hartu nahi duten boluntarioak Mutua Moterak Nafarroan duen ordezkariarekin, Fernando Sanzekin, harremanetan jar daitezke 600 585 200 telefono-zenbakian edo posta elektronikoaren bidez: fernando.sanz@mutuamotera.es.
Nafarroan 2009an babes-hesien 44.741 metro jarri dituzte
Bestalde, prentsaurreko horretan, Alba kontseilariak 2006an motorzaleen elkarteekin sinatutako akordioaren balantzea egin du (gaur jarraipen-batzordearen zortzigarren bilera egin da). Nafarroako Gobernuak 1,8 milioi euroko inbertsioa egiteko konpromisoa hartu zuen 2009ra arte, Foru Komunitateko errepide-sarean Motorzaleentzako Babes Sistemen 32.000 metro jartzeko eta eraikitzen ziren errepide berrietan kasuan kasuko metroak jartzeko. Jardun horiek guztiak bi urtetan egin ziren.

Albak azpimarratu duenez, “bide berean lan egiten jarraitzea da asmoa”. Hori dela eta, 2009ko aurrekontu orokorretan 300.000 euroko partida jaso da defentsa-hesi homologatuak jartzeko, eta “lan hori berehala egingo da”. 

Ildo horretatik, Albaren esanetan, hesi horiek Nafarroako Foru Komunitateko bost errepidetan jarriko dira, motorzaleen ordezkariek proposatuta, motoklub desberdinetan egindako inkestak oinarri hartuta. Zehatz esanda, hesien 6.910 metro gehiago jarriko dira, modu honetan banatuta:
-1.290 m NA-138 Iruña-Frantzia errepidean (Aldude).
-1.160 m NA-214 Nabaskoze-Burgi errepidean (Coronas portua).
-930 m NA-534 Judasen benta-Oibar-Zarrakaztelu errepidean (Oibar portua).
-1.080 m NA-1300 Irurtzun-Gipuzkoaren muga errepidean (Azpirotz portua). 

-2.540 m NA-1110, Galar-Viana errepidean (Santsol-Viana tartea).
Metro horiek, obra berrietan kokatutakoei (5.831) eta aurretik zegoen hesiarekin batera kokatutako 32.000 metroez gain, 44.741 metro dira guztira.

